
CYNGOR CYMUNED CLYNNOG FAWR 

 
 
Cofnodion y cyfarfod a gynhaliwyd nos Lun, Mawrth 2019 am 7.30 y.h. yn Neuadd y Pentref, 
Clynnogfawr: 
 
Ymddiheuriadau  

 Guto Huws, Eirian Allport 
Presennol 
Cynghorwyr:  Aaron Hughes, Thomas Williams, Elias Jones. Emyr Olsen, Rhys Jones a gyda Ken 
Williams, y Clerc, yn cofnodi. 
 

2. Cofnodion 
Cynigiodd y Cyng. Elias Jones fod cofnodion y cyfarfod blaenorol yn gywir ac eiliodd y Cyng. 
Thomas Williams 
 

3. Materion yn Codi o’r Cofnodion 
i) Wal Mynwent Clynnogfawr –  
Wedi cysylltu â CADW a hefyd yr Eglwys yng Nghymru i’w diweddaru am ein cynlluniau. 
Cais am grant wedi ei anfon i AHNE (yn gofyn am £5000 o grant wedi trafod y mater gyda 
swyddog AHNE). 
 
ii) Materion priffyrdd 
1. Coed ar ochr Allt Mur Sant yng Nghlynnog yn achosi rhwystr i loriau – Cyngor Gwynedd yn   

ystyried ymarfer pwerau a chyflwyno rhybuddion ar berchenogion tir gerllaw.  - Dim wedi 
digwydd hyd yma 

2. Problem gyda pharcio ger y Neuadd yng Nghlynnog pan mae rhywbeth ymlaen unai yn y 
Neuadd neu yn Uwch Gwyrfai - dim ateb hyd yma 

3. Dwr ar y lon ger Llechnant, Tai’n Lon – dim ateb hyd yma 
 

  
 iii) Materion llwybrau 

1. Arwydd ar y trac seiclo ym Mhontllyfni yn pwyntio'r ffordd anghywir - y Clerc i gael golwg 
arno. – yr arwydd i’w weld yn iawn nawr 

2. Llwybr lan mor Pontllyfni - llythyr wedi ei anfon i’r Gymdeithas Bysgota ond eu hatebiad yn 
negyddol iawn ac yn awgrymu ein bod yn datblygu’r llwybr cyhoeddus i’r gogledd o’r afon.  Y 
Clerc wedi cysylltu â’r Adran Llwybrau yng Nghyngor Gwynedd i holi beth yw’r diweddaraf 
ynglŷn â gwneud y llwybr yn un cyhoeddus. - y Cyngor mewn trafodaethau gyda’r 
tirfeddianwyr er ceisio cael cytundeb. 
Penderfynu gadael pethau fel y maent am nawr. 

 iv) Materion eraill   
1. Tai’n Lôn - dwr yr afon yn bwyta wal ger man lle mae pibell Dwr Cymru yn croesi’r afon.  Wedi 

trafod y mater gydag Adran Dwr ac maent am wneud rhywfaint o waith ar y bibell, ond y 
broblem gyda’r wal i’w drafod gydag adran carthffosiaeth,  Angen trefnu cyfarfod pellach ar y 
safle -  dal i aros am ddyddiad gan Dwr Cymru.  Y Clerc i gysylltu eto â Dŵr Cymru. 

2. Angen cysylltu â Bwrdd Iechyd Betsi Cadwaladr ynglŷn ag unrhyw gynlluniau i agor canolfan 
iechyd ym Mhenygroes – ateb gan y Bwrdd yn cadarnhau bod cynlluniau ar y gweill ond fe 
fydd tua dwy flynedd cyn gwireddu’r cynlluniau. 

3. Lloches bws ochor Caernarfon yng Nghlynnog angen sylw – wedi derbyn pris o £150 gan 
Dafydd Williams am osod mainc newydd yn y lloches.  Thomas Williams i gysylltu â Dafydd 
Williams. 

4. Sbwriel, yn bennaf o’r lorïau bin, yn broblem ar Allt Mur Sant yng Nghlynnog a ger Ysgol 
Brynaerau - Cyngor Gwynedd yn addo rhoi sylw i’r mater a thrafod y mater gyda’r Tîm 
Ailgylchu. 

5. Angen llenwi tyllau yn y maes parcio yn Aberdesach - Aaron Hughes  i drefnu bod y gwaith yn 
cael ei wneud yn fuan. 

6. Angen lamp i oleuo rhan o Lleuar Terrace a’r lamp stryd ger y blwch postio ar gyfer Lleuar 
Terrace wedi mynd oddi yno ers I Scottish Power weithio yn yr ardal rhai misoedd yn ôl – 
llythyr wedi ei anfon ar yr uned goleuo yng Nghyngor Gwynedd ond dim ateb hyd yma, 

7. Dim bin baw ci yng Nghlynnog o gwbl - angen dau, un ger y modurdy ac un ger Llwyn y Ne – y 
mater wedi ei basio i’r Rheolwr Stryd  
 
 

4. Ceisiadau Cynllunio 
C19/02/0211/34/LL Tyn Weirglodd, Capel Uchaf – dymchwel estyniad a chodi estyniad deulawr 
newydd – dim gwrthwynebiad 

  
5. Materion Ariannol 

a) Ceisiadau Ariannol 
 Cyflog Clerc a Chostau swyddfa/ffon (mis Mawrth) 
   Costau Eraill -   £6.96 

Costau Teithio – dim  
 
Biliau i’w talu:      HMRC                           £210.00 
                               Unllais Cymru              £157.00 
       BHIB Insurance     £682.91 
                   Swyddfa Archwilio Cymru     £287.55j 
      

b) Sefyllfa ariannol 
  Yn y Banc (ar ddiwedd Chwefror) 

Cyfrif cyfredol :            £4471.63 
Cyfrif cadw:         £284.58 
Cyfrif Elusennau:                   £69.62 
Cyfrif defibrillator        £606.06  

c) Apwyntio archwiliwr mewnol 2019 - 20 
Adran Archwilio Cyngor Gwynedd wedi derbyn y rôl o archwiliwr mewnol am eleni. 
 

6.  Gohebiaeth 
  Cymdeithas Garddio Dyffryn Nantlle – cais am nawdd – i’w drafod yn y cyfarfod nesaf. 
 

Pwyllgor Ardal Nebo a Nazareth - cais am gymorth ariannol i drin ‘Japanese Knotweed’ yng 
Nghors Nebo, ac yn ôl dogfennau gan y Pwyllgor, mae Cyngor Cymuned Clynnogfawr yn rhannol 
gyfrifol am y gors.  - Y mater i’w drafod yn y cyfarfod nesaf, ond yn y cyfamser, y Clerc i gysylltu â’r 
pwyllgor i ddweud bod y Cyngor yn awyddus i’w helpu ond bod cyfyngiadau ariannol yn y 
flwyddyn i ddod, a hefyd nad yw’r Cyngor yn derbyn bod ganddynt unrhyw gyfrifoldeb am y gors 
oherwydd ei bod bellach y tu allan i ffiniau’r Cyngor. 
 
Panel Annibynnol Cymru ar Gydnabyddiaeth Ariannol - yn eu hadroddiad blynyddol am 2019/20 
mae’r panel wedi penderfynu bydd rhaid i bob Cyngor Cymuned dalu £150 y flwyddyn i’w aelodau 
fel cyfraniad at gostau, ac fe all y Cyngor dalu hyd at £500 y flwyddyn i’w swyddogion.  Trafodwyd 
y mater heb unrhyw benderfyniad heblaw am gysylltu ag Unllais Cymru am eu sylwadau. 
 
Unllais Cymru – cyfarfod lleol ar Fawrth 12fed ym Mhwllheli 
 
Cludiant Cymunedol Dyffryn Nantlle – gwahoddiad i gyfrannu at y prosiect. 

 
Apêl am arian gan Gylch Meithrin Brynaerau. - i’w drafod ym mis Ebrill 
 
Cais am nawdd gan Cof y Cwmwd - i’w drafod ym mis Ebrill ond angen cysylltu â Cof y Cwmwd i 
drafod eu cynlluniau. 

 
7. Materion Aelodau 

Dim caead ar y bin baw cwn ar Lon Wig ym Mhontllyfni. 
  
8. Unrhyw fater arall 
 Dim 
 
9. Dyddiad y Cyfarfod Nesaf 

 Cynhelir y cyfarfod nesaf nos Lun, Ebrill 15fed, 2019  yn Neuadd y Pentref, Clynnogfawr am 7.30 
o’r gloch 


